
7    AF¦FSXF, 9 फरवरी, 2024आगरा 

जासं, आगरा: जगदीशपुरा भूमि 
प्रकरण में आरोपित बिल्डर कमल 
चौधरी और उसके पुत्र धीरू चौधरी 
को हाई कोर्ट से राहत मिल गई है। 
कोर्ट ने दोनों की गिरफ्तारी पर रोक 
लगा दी है। दोनों विवेचना में पुलिस 
का सहयोग करेंगे। 

बोदला में बैनारा फैक्ट्री के पास 
चार बीघा भूमि पर कब्जा कर 
लिया गया था। वहां रहने वाले रवि 

कुशवाह उसके परिवार समेत पांच 
लोगों निर्दोष लोगों पर फर्जी मुकदमे 
दर्ज कर जेल भेज दिया गया था। 
सात जनवरी को भूमि की कथित 
मालकिन उमा देवी की तहरीर 
पर डकैती समेत अन्य धाराओं में 
मुकदमा दर्ज किया गया। इसमें 
बिल्डर कमल चौधरी, उसके पुत्र 
धीरू चौधरी, एसओ जितेंद्र सिंह 
के अलावा 18 लोगों को आरोपित 
बनाया गया है। पुलिस ने एसओ के 
अलावा अमित अग्रवाल, पुरुषोत्तम 

पहलवान को जेल भेज दिया। 
बिल्डर पिता-पुत्र पर 25-25 हजार 
का इनाम घोषित किया था। छह 
फरवरी को दोनों के विरुद्ध कुर्की 
पूर्व उद्घोषणा की कार्रवाई करते 
हुए नोटिस चस्पा किया गया था। 
बिल्डर कमल चौधरी की ओर 
से उनके अधिवक्ता ने हाई कोर्ट 
में मुकदमा खारिज करने के लिए 
याचिका दायर की है। याचिका में 
कहा गया कि अमर सिंह, टहल 
सिंह उसके भाई नाहर सिंह और 

पदम कुमार जनै, प्रमोद कुमार जनै, 
प्रभात कुमार जैन, नेमचंद जैन व 
अभय कुमार जैन के बीच 1974 में 
एक फर्म खोली गई थी। फर्म 1980 
में खत्म हो गई। टहल सिंह पक्ष 
ने धनराशि ले ली थी। भूमि दूसरे 
पक्ष को मिली थी। याचिका में कहा 
गया है कि उमा देवी को मुकदमा 
दर्ज कराने का अधिकार ही नहीं है। 
भूमि पर उसका कोई हस्तक्षेप नहीं 
है। हाई कोर्ट ने याचिका पर सुनवाई 
के बाद बिल्डर पिता-पुत्र की 

गिरफ्तारी पर रोक लगा दी। स्टे की 
आनलाइन प्रति पुलिस को भी मिल 
गई है। डीसीपी सिटी सूरज कुमार 
राय ने बताया कि हाई कोर्ट के 
आदेश पर अमल करेगी। आरोपित 
बिल्डर पिता-पुत्र को विवेचना में 
सहयोग करना होगा। 

किशोर बघेल को नहीं पकड़ा जा 
सका: मुकदमे में किशोर बघेल भी 
वांछित है। पुरुषोत्तम पहलवान ने 
गिरफ्तार होने पर किशोर बघेल का 
नाम पुलिस को बताया था।

बिल्डर पिता-पुत्र को हाई कोर्ट से राहत, गिरफ्तारी पर स्टे

जासं, आगरा: एडीए के प्रवर्तन 
दल ने गुरुवार को ताजगंज वार्ड 
में अवैध निर्माणों पर कार्रवाई 
की। मौजा रोहता में नहर के 
किनारे 10 हजार वर्ग मीटर भूमि 
में विकसित की जा रही अवैध 
कालोनी में ध्वस्तीकरण की 
कार्रवाई की गई। ध्वस्तीकरण 
का आदेश 18 जुलाई, 2022 
को किया गया था। डेढ़ वर्ष बाद 
अवैध कालोनी में कार्रवाई संभव 
हो पाई।

एडीए ने गणपति बप्पा 
रियल वेंचर प्राइवेट लिमिटेड 
द्वारा अवैध कालोनी गणपति 
बप्पा रेजीडेंसी में प्लाटिंग किए 
जाने पर मनोज शर्मा व योगेश 
कुमार को जनवरी, 2021 में 
नोटिस जारी किया था। विपक्षी 

ने कालोनी के संबंध में एडीए 
से लेआउट स्वीकृत नहीं 
कराया। गुरुवार को कालोनी में 
सचल दस्ते व दो जेसीबी की 
सहायता से ध्वस्तीकरण की 
कार्रवाई की गई। नगला वृंदावन 
मौजा कौलक्खा देवरी रोड पर 
150 वर्ग गज भूमि में एडीए से 
मानचित्र स्वीकृत कराए बगैर 
महेश शर्मा द्वारा निर्माण किया 
गया था। एडीए ने पिछले वर्ष 
छह अप्रैल को निर्माण पर सील 
लगाई थी। सील क्षतिग्रस्त पाई 
गई थी। गुरुवार को दोबारा यहां 
सील लगाई गई। विभव नगर 
सेक्टर-एक मौजा राजपुर में 
गोरेलाल व अन्य द्वारा स्वीकृत 
से अतिरिक्त निर्माण किया था। 
गुरुवार को सील लगा दी गई।

गणपति बप्पा रेजीडेंसी में 
ध्वस्तीकरण की कार्रवाई

जगदीशपुरा भूमि प्रकरण 
विवेचना में पुलिस का सहयोग करेंगे आरोपित,  याचिका में कहा  उमा देवी को मुकदमा दर्ज कराने का अधिकार नहीं 

